
śrīmadbhāgavatamahāpurāṇam
Á Á pañcamaskandhē trayōviṃśō’dhyāyaḥ Á Á
śrīśuka uvāca
atha tasmātparatastrayōdaśalakṣayōjanāntaratō
yattadviṣṇōḥ paramaṃ padamabhivadanti yatra ha mahā -
bhāgavatō dhruva auttānapādiragninēndrēṇa
prajāpatinā kaśyapēna dharmēṇa ca samakālayugbhiḥ
sabahumānaṃ dakṣiṇataḥ kriyamāṇa idānīmapi
kalpajīvināmājīvya upāstē tasyēhānubhāva
upavarṇitaḥ Á Á 1 Á Á

sa hi sarvēṣāṃ jyōtirgaṇānāṃ grahanakṣatrā -
dīnāmanimiṣēṇāvyaktaraṃhasā bhagavatā kālēna
bhrāmyamāṇānāṃ sthāṇurivāvaṣṭambha īśvarēṇa
vihitaḥ śaśvadavabhāsatē Á Á 2 Á Á

yathā mēḍhīstambha ākramaṇapaśavaḥ saṃyōjitā -
stribhistribhiḥ savanairyathāsthānaṃ maṇḍalāni
carantyēvaṃ bhagaṇā grahādaya ētasmin -
nantarbahiryōgēna kālacakra āyōjitā dhruvamēvāva -
lambya vāyunōdīryamāṇā ākalpāntaṃ
paricaṅkramanti nabhasi yathā mēghāḥ śyēnādayō

vāyuvaśāḥ karmasārathayaḥ parivartantē ēvaṃ
jyōtirgaṇāḥ prakṛtipuruṣasaṃyōgānugṛhītāḥ
karmanirmitagatayō bhuvi na patanti Á Á 3 Á Á

kēcanaitajjyōtiranīkaṃ śiśumārasaṃsthānēna bhagavatō
vāsudēvasya yōgadhāraṇāyāmanuvarṇayanti Á Á 4 Á Á

yasya pucchāgrē’vākśirasaḥ kuṇḍalībhūtadēhasya
dhruva upakalpitastasya lāṅgūlē prajāpatiragnirindrō
dharma iti pucchamūlē dhātā vidhātā ca kaṭyāṃ
saptarṣayaḥ Á
tasya dakṣiṇāvartakuṇḍalībhūtaśarīrasya
yānyudagayanāni dakṣiṇapārśvē tu nakṣatrāṇyupa -
kalpayanti dakṣiṇāyanāni tu savyē Á
yathā śiśumārasya kuṇḍalābhōgasannivēśasya
pārśvayōrubhayōrapyavayavāḥ samasaṅkhyā bhavanti Á
pṛṣṭhē tvajavīthī ākāśagaṅgā cōdarataḥ Á Á 5 Á Á

punarvasupuṣyau dakṣiṇavāmayōḥ śrōṇyō -
rārdrāślēṣē ca dakṣiṇavāmayōḥ paścimayōḥ
pādayōrabhijiduttarāṣāḍhē dakṣiṇavāmayōrnāsi -
kayōryathāsaṅkhyaṃ śravaṇapūrvāṣāḍhē
dakṣiṇavāmayōrlōcanayōrdhaniṣṭhā
mūlaṃ ca dakṣiṇavāmayōḥ karṇayōrmaghādīnyaṣṭa
nakṣatrāṇi dakṣiṇāyanāni vāmapārśvavaṅkriṣu
yuñjīta tathaiva mṛgaśīrṣādīnyudagayanāni
dakṣiṇapārśvavaṅkriṣu prātilōmyēna prayuñjīta

śatabhiṣājyēṣṭhē skandhayōrdakṣiṇa -
vāmayōrnyasēt Á Á 6 Á Á

uttarāhanāvagastiradharāhanau yamō mukhēṣu cāṅgārakaḥ
śanaiścara upasthē bṛhaspatiḥ kakudi vakṣasyādityō
hṛdayē nārāyaṇō manasi candrō nābhyāmuśanā
stanayōraśvinau budhaḥ prāṇāpānayō rāhurgalē
kētavaḥ sarvāṅgēṣu rōmasu sarvē tārāgaṇāḥ Á Á 7 Á Á

ētadu haiva bhagavatō viṣṇōḥ sarvadēvatāmayaṃ
rūpamaharahaḥ sandhyāyāṃ prayatō vāgyatō
nirīkṣamāṇa upatiṣṭhēta namō jyōtirlōkāya
kālāyanāyānimiṣāṃ patayē mahāpuruṣāyā -
bhidhīmahīti Á Á 8 Á Á

graharkṣatārāmayamādhidaivikaṃ
pāpāpahaṃ mantrakṛtāṃ trikālam Á

namasyataḥ smaratō vā trikālaṃ
naśyēta tatkālajamāśu pāpam Á Á 9 Á Á

Á Á iti śrīmadbhāgavatē mahāpurāṇē pāramahaṃsyāṃ saṃhitāyāṃ

pañcamaskandhē śiśumārasaṃsthāvarṇanaṃ nāma

trayōviṃśō’dhyāyaḥ Á Á

